
INTERVISTE E GORAN SVILANOVIQIT, SEKRETAR I PERGJITHSHEM I KESHILLIT PER BASHKEPUNIM RAJONAL

Svilanoviq: Eshté momenti i marréveshjes

Sipas Goran Svilanoviqit, jané pjekur kushtet edhe né Beograd, edhe né Prishtiné qé té arrihet marréveshja, e cila do té niste
normalizimin e marrédhénieve mes Kosovés dhe Serbisé. Megjithaté, ai thoté se procesi do té jeté shumévjecar, ndérsa njé mar-
réveshje pér veriun e Kosovés thoté se do té ishte suksesi mé i madh i pérfaqésueses Ashton dhe i Bashkimit Evropian

vijon nga ballina

Svilanoviq: Gjaté kétyre vjetéve
(prej atéheré) nuk e kam pércjellé
dhe aq shumé politikén. Mahitem,
natyrisht. Qartazi, e shoh se éshté
paksa e tensionuar. Kjo éshté pér-
shtypja ime. E kam pasur rastin té
bisedoj me kryetarin e geverisé, me
presidenten, pérvec késaj kam
pasur biseda me njé grup de-
putetésh, anétaré té Komisionit pér
Puné té Jashtme, dhe né kété takim
qé ishte organizuar nga ana e pér-
fagésuesit té posacém té Bashkimit
Evropian pér Kosovén, kisha rastin
té bisedoj edhe me njé mori
njerézish nga sektori i shoqgérisé
civile, medieve. Dhe natyrisht edhe
me pérfagésuesit e institucioneve
kryesore ndérkombétare, sic jané
EULEX-i, UNMIK-u, OSBE-ja dhe
natyrisht pata njé takim shumé té
miré me zotin Zhbogar.

KD: Por cila éshté ajo porosi, qé ju
mendoni se éshté mé e réndésishmja
qé e keni vérejtur nga té gjitha kéto
biseda?

Svilanoviq: E dini pse kam théné
se éshté pak e tensionuar. Bazuar né
té gjitha kéto bisedime mendoj se
kjo gjé éshté e lidhur, natyrisht, me
pritje té shumta gé dialogu qé po
zhvillohet tash e sa kohé né nivel té
dy kryeministrave té sjellé
megjithaté njéfaré rezultati né njé té
ardhme té afért dhe éshté pritje e
pérgjithshme gé njéfaré e arriture
mé e madhe té shénohet sa mé paré
dhe besoj se prej kétu buron njé lloj
tensioni, té themi ashtu, i vogél. Nuk
éshté shumé ndryshe edhe né
Beograd, t’ju them. Eshté ngjashém,
sepse thjesht ekziston njé pér-
shtypje e pérbashkét se ky po gé
éshté njé moment i réndésishém,
kur mund té arrihet njé pérparim
edhe mé i madh krahasuar me javét
dhe muajt e fundit pasi dialogu
tashmé po jep rezultate, bazuar né
marréveshjet e arritura. Rezultat i
kétyre marréveshjeve éshté se
Kosova tashmé né masé té ploté
éshté pjesémarrése né Késhillin pér
Bashképunim Rajonal né té njéjtén
ményreé si¢ jané edhe té gjithé pjesé-
marrésit e tjeré. Takimi gé ne patém
ka kaluar né njé atmosferé jashtéza-
konisht té miré, me shumé fjalé té
mira falénderimi nga ana kosovare
dhe mbéshtetjeje nga ana serbe,
késhtu qé shumé miré jemi pritur
dhe pérshéndetur nga té gjithé
pjesémarrésit. Késhtu gé mund té
them se tanimé kemi disa rezultate.
Kjo ka gené né njé ményré pjesa mé
e lehté e punés.

Por njékohésisht, kjo mundéson
gé uné té vij kétu si sekretar i
Késhillit pér Bashképunim Rajonal
dhe té bisedoj me udhéhegésit koso-
varé pikérisht pér kété, cfaré tani
dhe si té shkohet tutje, cilat jané in-
teresat, né cilat fusha Kosova sheh
hapésiré dhe ku jané prioritet. Po
ashtu e kam pasur mundésiné gé té
them se cilat jané ato gjéra qé mund
té na presin né vitet e ardhshme,
cilat jané planet dhe aty pikérisht
shkojmé.

Synimet pér vitin 2020
KD: Dhe cilat jané planet tuaja?

Svilanoviq: Ja, po ua shpjegoj. Do
ta kemi takimin e radhés tani, mé 25
prill, dhe pas asaj do té kemi edhe
takimin toné vjetor, né javén e fundit
té muajit maj. Né kéto dy takime, né
fakt, do té duhej té miratohej
strategjia joné pér disa vitet e
ardhshme. Ne po e pérgatisim
strategjiné dhe shpresojmé gé ta
dorézojmé njé version pérfundim-
tar. Cka éshté thelbésore pér mua —
kjo pér cfaré fola uné dhe shpresoj

qé edhe pérfagésuesit e Ministrisé
sé Punéve té Jashtme kétu né
Kosové, té cilét né ményreé té drejt-
pérdrejté marrin pjesé né punimet e
Késhillit pér Bashképunim Rajonal
né emér té Kosovés, jané prioritetet:
Késhilli pér Bashképunim Rajonal
ka pérgatitur dicka qé ne e quajmé
Strategji pér Evropén Juglindore
deri né vitin 2020, e cila éshté e
bazuar né Bashkimin Evropian dhe
paraget njé ményré té re té definimit
té prioriteteve né bashképunimin
rajonal. Mé konKkretisht, gjéja mé e
réndésishme gé ne déshirojmé té ar-
rijmé me kété strategji dhe g€ éshté
edhe thelbi i saj, éshté se do té ishte
njé strategji e zhvillimit qé do té
duhej té ndihmonte né hapjen e
vendeve té reja té punés né rajon.
Prej kétu, si prioritete, definohen
zhvillimi ekonomik dhe social, en-
ergjia dhe infrastruktura, si dhe ajo
gé ne e quajmé avancimi i poten-
cialit njerézor - arsimimi. Kéto jané
tri prioritetet kryesore dhe kéto jané
ato qé duhet pritur gé né disa vitet e
ardhshme té jené hapat kryesoré né
aspektin e bashképunimit rajonal.
Pse e kam théné, vetém t’jua shpje-
goj, se kjo do té duhej té ishte
strategji zhvillimi, por gé njékohé-
sisht mbéshtetet né Kkrijimin e
vendeve té reja té punés.

Kjo strategji éshté rezultat i mar-
réveshjes gé kané arritur ministrat e
Ekonomisé né Tirané, né néntor té
vitit té kaluar. Ministrat nga rajoni
aty veté i kané definuar ato géllimet
e tyre, cfaré duhet té arrijné. Ishin
11 prioritete rajonale dhe 77 kom-
bétare, sic ata i kané definuar. Ne né
fakt té gjithé strategjiné e kemi béré
ashtu gé té ndihmojmé qé kéto pri-
oritete, kéto géllime té realizohen.
Do t’ju them se cilat jané disa prej
atyre géllimeve. Punésimi mesatar
né rajon éshté 60 %. Pra, 60 % jané
té punésuar prej atyre gé mund té
punésohen. Qéllimi éshté qé deri né
vitin 2020 numri i té punésuarve té
rritet né 65 %. Kjo éshté njé. E dyta
éshté Bruto Prodhimi Vendor, GDP.
Né kété moment, GDP né nivel té
rajonit éshté 38 % prej asaj qé éshté
mesatarja e Bashkimit Evropian.
Qéllimi éshté nése mund ta rrisim
kété né 46 %, deri né vitin 2020.
Ende do té jemi nén gjysmén e
mesatares sé€ BE-sé. Kéto jané shén-
ime té rénda.

KD: Pra, pér té arritur njé nivel
evropian rajonit do t'i duhen shumé
mé shumé vjet, dekada ndoshta?

Svilanoviq: Mé duhet té jem
pakéz cinik. Pér kété kam folur
edhe né kété tryezén e rrumbullakét
organizuar nga EUSR kétu, né Pr-
ishtiné, dhe kam théné se duket
sikur disa procese negative qé po
ndodhin né Bashkimin Evropian né
fakt po na ndihmojné gé mé shpejt
té arrijmé deri te kjo, meqgé mesa-
tarja evropiane e GDP-sé po bie...
Mirépo, natyrisht, nuk béhet fjalé
pér kété gjé, por do té déshiroja té
shihja gé té gjithé té ecim mé shpeijt
pérpara. Por, kriza i ka goditur
jashtézakonisht fort té gjithé.

KD: Sa mendoni se kjo mar-
réveshje, me té cilén éshté mundé-
suar qé Kosova té jeté pjesé e
Késhillit pér Bashképunim Rajonal
dhe marréveshjet e ardhshme té
mundshme ndérmjet Kosovés dhe
Serbisé, mund té ndihmojné apo té
pengojné né rast se nuk ndodhin?

Svilanoviq: Mund tju them
shumé haptas, uné natyrisht gé
bisedova me pérfagésuesit e qev-
erisé sé Serbisé pak para ardhjes
kétu dhe ata jané shumé té€ intere-
suar pér pérparimin e métutjeshém
té bashképunimit dhe tregtisé me
Kosovén. Kjo natyrisht ka té béjé

krejtésisht me marréveshjen dhe di-
alogun politik gé éshté ndérmjet
tyre. Mirépo kur béhet fjalé pér njé
rol né bashképunimin rajonal, ata
jané jashtézakonisht té interesuar.
Kosova éshté njé prej partneréve meé
té réndésishém tregtar té Serbisé,
pér kété ekziston njé vetédije e ploté
né Beograd. Ekziston po ashtu njé
vetédije e ploté se mund té avanco-
het shumé mé shumé sikur edhe
procesi politik té vazhdonte pér-
parimin sikur deri tani, qé mar-
réveshja politike té arrihet.

“Ky éshté momenti kur
marréveshja éshté e mundur”

KD: Mendoni se vértet nuk do té
pengonte ai konflikt, té them ashtu,
apo mospajtim rreth statusit té
Kosovés, né avancimin e kétyre
marrédhénieve?

Svilanoviq: Po, tju them, uné
nisem nga supozimi se do té keté
marréveshje politike. Nuk e di nése
do té ndodhé mé 2 prill, por ky éshté
momenti kur marréveshja €shté e
mundur. Dhe po ju tregoj pse men-
doj se éshté késhtu. Né Serbi keni
njé geveri stabile, themelet patri-
otike té sé cilés jané faktikisht té
pakontestueshme, gjé kjo gé ka
gené njé prej barréve kryesore gé i
réndonin geverité e méparshme, té
cilat sado qé jané pérpjekur,
vazhdimisht kané pasur presion nga
opozita. Uné i ¢cmoj pérpjekjet qé
geveria e méparshme i ka béré né
kété aspekt, mirépo, megjithaté, ato
ishin disa gjéra mbi té cilat thjesht
nuk mund té kalohej. Kjo geveri nuk
e ka kété barré. Gjéja e dyté shumé
e réndésishme pér geveriné né kété
moment éshté fakti se me ato gjéra
qé ka béré gjaté disa muajve té fun-
dit kundér korrupsionit, ka arritur té
mbledhé mbéshtetje shtesé té qyte-
taréve, pa marré parasysh ngjyrén
politike, secili e pérkrah. Sepse
njerézit e kané paré sé pari se sa
para jané vjedhur, dhe se ekzistojné
gabimet sistemore gé dikush tani
tenton t'i pérmirésojé, dhe kétu
pérkrahje japin té gjithé.

Pra, e keni njé situaté né té cilén
duhet té merren vendime té véshtira
politike. Sic éshté e véshtiré né Pr-
ishting, éshté e véshtiré edhe né
Beograd. Uné besoj se kjo u jep
atyre forcén gé té mund té shkojné
drejt marréveshjes. Gjéja esenciale
éshté qé té ekzistojé vetédija se si
duhet béré njé gjé e tillé pérbrenda
garkut té njerézve g€ marrin
vendime - Kryetari i geverisé,
nénkryetari geverisé, presidenti i
shtetit dhe bashképunétorét e tyre.
Mendoj se ky éshté njé ndryshim i
réndésishém, né krahasim me gev-
eriné né té cilén isha uné. Te ne né
até kohé ka ekzistuar - flas pér fil-
limvitet 2000 - dallimi rreth asaj
nése menjéheré duhej nisur né
zgjidhjen e c¢éshtjes sé marréd-
hénieve ndérmjet Serbisé dhe
Kosovés apo nése duhet t€ merremi
me dicka tjetér.

KD: Flisni pér qeveriné né kohén e
Zoran Gjingjiqit?

Svilanoviq: Po, ashtu éshté. Dhe
Gjingjiqi kishte géndrimin se me
kété céshtje (Kosovén) duhet té
merremi tani, sado e véshtiré té jeté,
derisa té gjithé té tjerét ishim
atéboté té mendimit se kishim pri-
oritete tjera - problemet me Tri-
bunalin e Hagés, situatén e véshtiré
ekonomike, dhe izolimin e vendit —
kéto ishin prioritete pér ne. Késhtu
Gjingjigi mbeti i vetmuar né kété.

Kjo geveri sot - dhe kjo éshté pér-
shtypje imja nga bisedat me ata -
éshté né fakt plotésisht e vetédi-
jshme se ky éshté momenti gé disa

marréveshje té arrihen, se kété
mund ta arrijné, natyrisht, pres qé
né ditét né vijim té arrihen kompro-
mise nga té dyja anét. Kjo nuk éshté
njé gjé e kryer dhe e dakorduar,
éshté puné e pritjeve si nga njéra
ashtu edhe nga ana tjetér, mirépo ky
éshté momenti kur pritet gé disa
marréveshje megjithaté mund té ar-
rihen.

Gjéja e dyté gé do té déshiroja ta
thosha lidhur me kété temé éshté se
kjo marréveshje, pér té cilén tani
flasim, nuk do ti japé fund
gjithckaje. A do té jeté tani mé 2
prill, apo njé dité tjetér, nuk éshté
shumé me réndési. Nuk éshté pra
ky fundi, kété dua ta shpjegoj. Edhe
kur béhet fjalé pér procesin e inte-
grimit té€ Serbisé edhe kur béhet
fjalé pér procesin e stabilizim -
asocimit té cilin Kosova e pret gjaté
kétij viti, po ashtu bazuar né kété
marréveshje t€ mundshme, njé mori
procesesh do té jené té shénuara né
njé masé té madhe nga kjo mar-
réveshje, qé do té thoté se né até
proces té afrimit me BE-né, pér té
dyja palét, do té hyjné elemente té
késaj marréveshjeje me data
konkrete se kur, cilat obligime
duhen pérmbushur. Prej kétij kéndi
marréveshja éshté e lehté nése e
shikoni né ményré té pérgjithshme,
pér shkak se, né fakt, kur kjo
meényré té arrihet, at€heré praktik-
isht né vitet gé po vijné, kohézgjatja
e procesit té anétarésimit e njéko-
hésisht edhe procesi i realizimit té
bisedimeve do té mbéshteteshin né
data. Nuk e di nése ekziston vetédije
pér kété nga té dyja palét...

KD: Cili mendoni ju se éshté fundi
i késaj loje, ta quaj ashtu, cili do té
jeté ai kushti i fundit, qé krejt né fund
do té duhet té pérmbushet?

Svilanoviq: Ju po mé pyesni nése
Kjo éshté, nuk e di, pranimi i ploté i
pavarésisé sé Kosovés. Nuk e di.
Nga bisedimet gé i kam zhvilluar
kohéve té fundit me zyrtarét né Pr-
ishtiné askush kété gjé kétu nuk e
ka pérmendur. Pérkundrazi. As qé
presin gé dicka e tillé edhe té
ndodhé. Ne tani flasim pér gjéra
konkrete, pér até se si té rregullohet
jetesa, para sé gjithash né veri té
Kosovés, dhe né kété fushé pikérisht
dhe pritet gé té keté marréveshje, e
cila mé pas do té mund té aplikohej
me kohé.

E céshtja se cfaré do té ndodhé
pas disa vitesh, apo pak mé shumé
se pas disa vitesh, né kété moment
mund vetém té ngarkojé mar-
réveshjen dhe kété raund té bised-
imeve qé pason dhe mendoj se
thjesht nuk do té duhej té mer-
reshim me kété, por me até se si dhe
nése me kété marréveshje do té
rregullohej jetesa né veri té€ Kosovés.
Dhe kétu vijmé deri te momenti kyc.
Pa marré parasysh se si do té duket
marréveshja, éshté njé céshtje ajo se
si kryetari i Qeverisé sé Kosovés do
t'ua paragesé até qytetaréve té vet
dhe njé céshtje tjetér ajo se si
kryetari i geverisé sé Serbisé do t'ua
paragesé ato qgytetaréve té vet. Ele-
ment i vecanté éshté se si do ta pra-
nojné kété njerézit né veri, pér
jetesén e té ciléve edhe béhet fjalé.

KD: Prisni se do té keté tensionime
né veri, pas késaj?

Svilanoviq: Té kuptohemi. Ata
jané té frikésuar, nuk jané té sigurt
se cfaré u vjen, uné i kuptoj ploté-
sisht. Dhe éshté miré si geveria e
Serbisé u gaset atyre...

KD: Por a nuk mendoni se ata do
té duhej té ishin té pérfshiré né kéto
bisedime?

Svilanoviq: Po ata jané té pérf-

shiré. Ata jané té pérfshiré. Uné
kam komunikim té vazhdueshém
me ta dhe nése e shikoni strukturén,
zévendésdrejtori i zyrés se geverisé
serbe pér Kosové éshté njéri prej
njerézve gé e udhéheq komunén né
veri, pra kjo éshté njé ményré pér té
pérfshiré né kété qark dhe éshté gjé
e miré gé éshté béré késhtu, pa
marré parasysh dallimet politike,
dallimet né ményrén e kuptimit té
procesit. Mendoj se gjéja kyc éshté
pikérisht Kjo, sepse késhtu njerézit
jané drejtpérsédrejti té pérfshiré, e
tash nése pajtohen apo jo kjo mund
té ndryshojé varésisht nga ajo se pér
cfaré arrihet dhe nése arrihet mar-
réveshje. Kjo éshté njé gjé e miré.
Késhtu qé ky éshté njé element i
réndésishém i asaj, pasi gé né fund
té fundit, kéta njeréz duhet té jené
té sigurt se kané njé rreth né té cilin
mund té jetojné dhe té ndihen té sig-
urt me familjet e tyre.

Paralelet me Preshevén dhe raste
té tjera nuk e lehtésojné procesin
Thaci-Daciq

KD: Né njé rast keni théné, nuk e
di nése mendoni sérish njéjté, se pa
marré parasysh se cila éshté mar-
réveshja rreth veriut - dhe kété e keni
théné né kohén para shpalljes sé
pavarésisé, mé 2006 apo 2007, né
kohén e procesit té Ahtisaarit - se
duhet té kemi parasysh kjo do té jeté
model apo do té merret si bazé mbi
té cilén njerézit edhe né Luginén e
Preshevés, e madje edhe né Backé
do té kérkojné modalitete té reja té
vetéqeverisjes. A mund té jeté kjo
edhe mé tutje mundési?

Svilanoviq: Kur né raportet midis
Serbisé dhe Kosovés pérfshihet
edhe ajo hapésiré, pérshtypja imé
éshté se njé gjé e tillé nuk e lehtéson
pozitén e asnjérés prej paléve
bashkébiseduese tani, kryeminis-
trave té€ dy geverive qé ndodhen né
bisedime. Késhtu gé besoj se nése
dikush tani do té thoshte “ta shohim
se ¢faré nénkupton njé gjé e tillé pér
Shqipériné, Magedoning, Bosnjén”,
dhe ju tani i pérmendét disa pjesé té
Serbisé...

KD: ... i pérmenda, pasi qé e kam
lexuar ta keni théné ju...

Svilanoviq: Mendoj se njé gjé e
tillé vetém sa do t’i ngarkonte palét
negociuese, mendoj se vetém do ta
ngarkonte procesin, po ge se
dikush, né njé moment té caktuar,
do té thoshte “té vizatojmé harta”...

KD: Por, njé efekt i tillé éshté i
mundur, pa marré parasysh nése do
té flasin Rryeministrat pér njé gjé té
tillé, apo jo. Se mund té ndodhé qé
dikush né rajonin e Backés né Vo-
jvodiné, apo né Luginé té Preshevés
té thoté “pasi qé paska asociacione
apo bashkési né veri...”

Svilanoviq: T’i pérmendim nga
njé, sé pari Vojvodinén. Sic¢ i shoh
uné negociatat, njéra prej vérejtjeve
kryesore gé vjen né Beograd, né
geveriné serbe se pér até pér té
cilén po flitet kur béhet fjalé pér
veriun (e Kosovés) éshté pakraha-
sueshém mé pak sec éshté Vojvod-
ina né Serbi. Kjo éshté e vérteté dhe
njé gjé e tillé njémend paraget
pengesé.

Dikush po e pérmend Republikén
Srpska (né Bosnje dhe Hercegov-
iné). Ne nuk kemi lidhje me Repub-
lika Srpskan, dhe njé gjé e tillé
vetém ngarkon bisedimet, pasi qé
merret si arsye pér presion né
Beograd.

Dhe nuk jam i sigurt se kjo gé po
béhet tani (rreth veriut dhe
Kosovés) mund té jeté bazé pér

——

dicka pér Vojvodinén.

E pérmendét Preshevén. Uné
mendoj se ajo gqé po ndodh atje
éshté né duart e njerézve gé jetojné
atje. Fjala éshté pér popullsiné shu-
micé shqiptare dhe kohét e fundit
ka pasur mjaft tensione né lidhje
me pérmendoren dhe uné mendoj
se atje do té jeté e nevojshme qé
geveria e Serbisé té€ ulet me njerézit
qé jetojné atje, qé drejtojné até ko-
muné, gé jané té zgjedhur nga
qytetarét dhe té tejkalojné até qé ka
ndodhur kéta muajt e kaluar. Pér
kété kam folur edhe gjaté tubimit
kétu, né Prishtiné, né ményré mé té
pérgjithésuar, kur thashé se
trashégimia, qé pér Serbiné ka
gené dyfish mé e réndé, pasi gé ka
pérfshiré pasojat e luftés dhe
Kosovén, e ka véshtirésuar né
térési procesin e zhvillimit politik
dhe ekonomik serb té trembédhjeté
vjetéve té kaluar. Mendoj se njé gjé
e tillé tani shihet dhe ekziston
vetédijesimi edhe te qytetarét, e jo
vetém te zyrtarét dhe politikanét.
Thjesht téré energjia ka gené ploté-
sisht e pérgendruar - pér shembull
né geveriné pjesé e sé cilés kam
gené - né bashképunimin me
Hagén, geveria tjetér e ka pasur
temén e Kosovés. Njé gjé e tillé e ka
1éné né hije céshtjen e punésimit
dhe késhtu me radhé. Késhtu njé
gjé e tillé njémend ka ngadalésuar
zhvillimin né Serbi. Mendoj se tani
edhe njerézit né geveriné e Serbisé
nuk duan qé kur herén tjetér té
shkojné né Paris, Washingon,
Bruksel apo Londér dhe duan té
flasin pér investimet, atyre t'u
thuhet “prisni, e ¢faré éshté béré né
lidhje me Kosovén”. Mendoj se ata
duan gé tani té€ jené né gjendje qé
té kené njé marréveshje, e cila né té
vérteté do té zbatohet vitet e
ardhshme, Kjo pér té cilén po flas
nuk pérfundon mé 2 prill, pasi qé
éshté njé proces gé zgjat, por qé do
té mundésojé g€ biseda e radhés qé
Serbia do ta keté me ndonjé shtet
né boté té jeté bisedé pér céshtjet
tjera jetésore.

KD: Po t’ju kishte théné dikush
gjaté kohés sa keni qené ministér i
Punéve té Jashtme se ky problem do
té zgjidhet nga kéta njeréz qé jané
né pushtet né Serbi, si do t’i ishit
pérgjigjur?

Svilanoviq: T’ju them troc, po té
ma Kkishin théné kété gjé para njé
viti, e jo gjaté kohés sa kam gené
ministér, do té isha skeptik. Uné e
¢moj guximin dhe até qé kané béré
deri mé tani dhe mendoj se kété gjé
jané duke e paré edhe né Prishting,
bashkébiseduesit e mi me té cilét
kam folur gjaté ditéve té kaluara, po
ashtu e kané shprehur respektin
pér até qé éshté béré muajt e fundit,
natyrisht me pritjen gé procesi té
vazhdojé.

Ihatimi i marréveshjeve - pjesé e
obligimeve té paléve ndaj BE-sé

KD: Flitet se procesi do té zbatohet
edhe pér arritjen e marréveshjeve té
tjera, té cilat jané té nevojshme dhe
té pashmangshme. Sa mendoni se
ekziston energjia dhe vullneti nga
ana e Bashkimit Evropian, apo té
them mé miré té pérfaqésueses ak-
tuale té larté dhe ekipit té saj qé edhe
pas 2 prillit, apo cfarédo date, té
mbahet ai nivel i larté i presionit, té
them ashtu, pa té cilin mendoj se
nuk do té kishte pasur sukses?

Svilanoviq: Marréveshja e dy gev-
erive, e dy kryeministrave, pér té
cilén gjé besoj se ekziston hapésira,
fugia dhe vendosméria, mendoj se
paraget mundési pér sukses té shér-
bimit té BE-sé pér politiké té
jashtme. Mendoj se zonja Ashton
dhe ekipi i saj kané investuar shumé
mund deri mé tani dhe kané pritje
té médha qé gjaté ditéve dhe javéve
né vijim do té arrihet marréveshje e
kénagshme pér té gjithé, njé mar-
réveshje kjo gé do té paraqiste suk-
ses, pasi qé ky do té ishte kulmi i
karrierés sé tyre politike. Dhe jo
vetém karrierés sé tyre politike, por
njé gjé e tillé do té konfirmonte
vlerat e njé sistemi té Bashkimit
Evropian.

KD: Por, uné pyes — té shprehem
ashtu - sa do té mbajé ujin kjo gjé,
kur té largohen mjeshtrit?

Svilanoviq: Ky éshté elementi i
dyté. i pari pra éshté se ky do té jeté
suksesi i tyre mé i madh dhe besoj
se Bashkimi Evropian do té duhet t’i
falénderohet edhe Serbisé e edhe
Kosovés, do té duhet t’i falénderohet
mbéshtetjes sé té tjeréve, té
amerikanéve po ashtu, qé kané
gené pjesé e réndésishme e kétij
procesi, ndonése jo né ményré di-
rekte.

Sa i pérket procesit pér té cilin
kam folur uné dhe pér té cilin kam
théné se duhet té€ shikohet né njé as-
pekt afatgjaté, si proces i ané-
tarésimit edhe té Serbisé dhe edhe té
Kosovés, gé do té keté elemente té
réndésishme, jo vetém té sundimit té
ligjit, jo vetém té zhvillimit
ekonomik, jo vetém reformé té ar-
simimit, por edhe té zbatimit té mar-
réveshjeve - kjo shndérrohet né
automatizém, dhe Kkjo nuk éshté mé
puné e zonjés Ashton. Kjo do té jeté
puné e atyre qé e udhéheqin pro-
cesin e anétarésimit dhe uné mendoj
se faktikisht prej momentit qé arri-
het marréveshja, atéheré nuk éshté
mé céshtje e politikés sé jashtme té
Bashkimit Evropian, por béhet
céshtje e procesit té anétarésimit. Ky
éshté njé proces tjetér gé ka rregul-
lat e veta dhe ato rregulla jané té njo-
hura pér té gjithé né rajon.

arbeéri

KD: Ta pérfundojmé intervistén
me institucionin qé e udhéhiqni ju.
Cili do té jeté roli i Késhillit pér
Bashképunim Rajonal né até peri-
udhé atéheré? Apo si mund té ndih-
mojé Késhilli si njé vend pér té
gjithé?

Svilanoviq: Shumé faleminderit
pér kété pyetje, sepse, kur shikoni
dokumentet kur u themelua Késhilli
pér Bashképunim Rajonal si
vazhdim i Paktit té Stabilitetit, mi-
sioni ka gené i qarté dhe éshté
pérmbledhur pérmes njé fjalie. Mi-
sioni i Késhillit pér Bashképunim
Rajonal gqé pérmes avancimit té
bashképunimit rajonal té kon-
tribuojé né procesin e integrimeve
evropiane dhe euroatlantike té té
gjithéve né rajon. Kjo éshté puna
joné. Té gjitha ato pér té cilat kam
folur uné gjaté tryezés, si
bashképunimi ekonomik, ato jané
elemente té strategjisé soné. Por, mi-
sioni yné, né pérkthim do té thoté se
kur té arrihet marréveshja, ne
pérmes strategjisé soné, do té
mundohemi té Kkontribuojmé jo
vetém né avancimin e raporteve
Kosové-Serbi, por edhe té gjithéve
né rajon, pér t'iu lehtésuar até gé ata
jané duke e negociuar, jo me neve,
por me Bashkimin Evropian dhe Kkjo
éshté gjéja qé mund té pritet nga
Késhilli pér Bashképunim Rajonal
gjaté viteve né vijim. Pritjet e mia
jané se njé pjesé e madhe e procesit,
qé tani éshté duke u udhéhequr nga
Drejtoria pér Anétarésim me kohé
duhet qé t'i bartet Késhillit pér
Bashképunim Rajonal. Si e dini
kriza éshté duke u ndier kudo dhe
éshté e pranishme né hapésirén e
gjeré evropiane dhe éshté duke u
folur se si duhet organizuar sistemi
i Bashkimit Evropian dhe si njé
pjesé té detyrave tjera t'u bartet
tjeréve. Disa prej punéve gé kané té
béjné me procesin e anétarésimit
tashmé na jané bartur, por ato qé
kané té béjné me bashképunimin
tejkufitar, bashképunimin rajonal né
kéto fusha té ndryshme, té cilat i
kam pérmendur uné, ato me kohé
do té kalojné te Késhilli. Pra kjo gé
po e bé&mé éshté vazhdimési e njé
procesi, né té cilin gjithnjé e mé
shumé rol do té keté veté Késhilli
pér Bashképunim Rajonal.

KD: Kjo do té thoté se do tju
shohim gjithnjé e mé shpesh kétu?

Svilanoviq: Shpresoj se ashtu do
té jeté, pér shkak se pikérisht tani
éshté duke u negociuar pér njé sis-
tem té ri té financimit té rajonit.
Fjala éshté pér Instrumentin e Para-
Anétarésimit (IPA) dhe ky lloj i dyté
pér té cilin éshté duke u folur, IPA2
dhe qé duhet té vlejé prej vitit 2014
deri mé 2020. Né kété dokument té
cilin e kemi pérgatitur, tashmé éshté
cekur né disa pika se Késhilli pér

Goran Svilanoviq: “Kosova éshté
njé prej partneréve mé té réndé-
sishém tregtaré té Serbisé, pér kété
ekziston njé vetédije e ploté né
Beograd”

Bashképunim Rajonal do ta keté
rolin vendimtar kur éshté fjala pér
mjetet qé kané té béjné me IPA2.
Kjo do té thoté se ne sé bashku me
té gjithé ata gé jané té ulur né
tavoliné do té€ merremi vesh se ku
do té shkojné ato mjete, té cilat kané
té béjné jo me pjesén shtetérore té
IPA-s, por até pér bashképunim ra-
jonal, pra éshté njé pjesé e dyté e
mjeteve g€ ia kané ndaré rajonit,
késhtu gé ky éshté njé nga ata hapa
té médhenj gé pritet té vijné. Gjéja
qé tani éshté e réndésishme pér ne
éshté gé té dégjohet miré z€ri i ra-
jonit, gé shtetet t€ mund té thoné se
ne jemi kétu. IPA2 né ményrén se si
éshté dizajnuar dhe né ményrén né
té cilén po negociohet né masé té
madhe éshté IPA pér zhvillim.
Bashkimi Evropian déshiron qé
pérmes atyre mjeteve t'u ndihmojé
shteteve g€ ndodhen né procesin e
bashkimit pér té tejkaluar pasojat e
krizés. Eshté evidente se njé gjé e
tillé paraqget prioritet. Pastaj éshté
gjéja qé deri mé tani ka qené prior-
itet dhe gé ka té béjé me miratimin
e bazés ligjore evropiane.

KD: Né pérgjithési, tingélloni opti-
mist.

Svilanoviq: Uné jam optimist. E
dini si... pér disa procese duhet
kohé, t'i kthehemi bisedés soné mé
paré gé kishte té bénte me vitet
2005, 2006. Edhe uné me kénagési
té madhe jam duke e pércjellé kété
fazé vendimtare té bisedimeve
Serbi-Kosové, né arritjen e njé mar-
réveshjeje e cila do t'u mundésonte
té gjithéve té jetojné dhe té punojné
pa ngarkesa né kéto hapésira. Pra
kéta teté vjet kané gené té nevo-
jshém gé disa gjéra té kuptohen, gé
njerézit té€ vijné né njé piké gé ta
pranojné njé politiké. Mua mé duket
se kjo éshté gjéja qé mé bén opti-
mist, pasi g€ politika jeton, pra ideja
se si mund té zhvillohet njé gjé, pa
marré parasysh se a éshté njé apo
njé qeveri tjetér né Serbi apo
Kosové. Ajo gé e ka treguar kjo gev-
eri né Serbi éshté se déshiron té
luftojé me pasojat e krizés, se désh-
iron té luftojé me pasojat e keqqev-
erisies qé kané té béjné me
korrupsionin dhe se e do rrugén gé
té shpie drejt Bashkimit Evropian.
Pér kété gjé nuk ka fare dilemé.
Politika jeton, pa marré parasysh
nése ndérrohen geverité dhe dikush
tjetér béhet pjesé e njérés apo gev-
erisé tjetér. Kjo mé bén té mendoj se
politika zgjat dhe se ajo e ka bazén
e forté.

KD: Mendoni se tani ka ardhur
koha?

Svilanoviq: Mendoj se pér disa
vendime té véshtira duhet kohé dhe
uné shpresoj se tani, pérvec¢ kohés, e
cila ka kaluar, ka mjaft edhe guxim.

SHKURT

Deda: Né bisedime as
Kosova, as Serbia nuk
fitoné

BEOGRAD, 1 PRILL - Drejtori i In-
stitutit Kosovar pér Hulumtime
Politike dhe Zhvillim-KIPRED,
Ilir Deda, ka théné se né
bisedimet ndérmjet Kosovés dhe
Serbisé nuk do té keté fitues dhe
té dyja palét do té detyrohen té
béjné kompromise.

“As Kosova, as Serbia nuk do té
fitojné. Veriu do té mbetet né
Kosové, kurse pér kundérshpér-
blim do té formojé Asociacionin
e komunave serbe me kompe-
tenca mé té buta apo pak meé té
forta. Disa sigurisht se do té mlle-
fosen, e disa do té jené té lumtur
qé mé né fund u zgjidh problemi
dhe qgé té gjithé t'i kthehemi jetés,
zhvillimit té shoqérisé€”, ka théné
Deda pér gazetén “Danas”.

I pyetur nése Qeveria e
Kosovés nén udhéhegjen e
Hashim Thacit do té keté fuqi té
zbatojé marréveshjet, Deda ka
théné se Qeveria e Kosovés éshté
e varur nga pérkrahja ndérkom-
bétare, prandaj do té zbatojé
gjithcka gé duhet. (koha.net)

Asanaj u vetévra, por
hetimet mund té rihapen

Prokurori né Prokuroriné
Themelore né Prishtiné, Blerim
Isufaj, ka théné se rasti “Dino
Asanaj” éshté mbyllur me kon-
statimin si vetévrasje, kurse pér
rastin “Hamdi Sopa” nuk ka
dashur té fliste shumeé. Isufaj ka
1éné té hapur mundésiné pér té
hapur sérish hetime né rastin
“Dino Asanaj”, nése gjenden
prova té reja qé déshmojné té
kundértén.

Ndérkaq, pér rastin e Hamdi
Sopés, duke folur né emisionin
“Puls” té KTV-sé, prokurori Isu-
faj nuk ka dashur té fliste, duke
théné se éshté rast nén hetime
dhe se shumé shpejt do té pér-
fundojné hetimet.

Eksperti i mjekésisé ligjore,
Arsim Gérxhaliu, ka théné se i
ndjeri Dino Asanaj kishte 11
plagé dhe sipas tij éshté vértetuar
se ato plagé jané shkaktuar nga
veté Dino Asanaj, transmeton
ORAinfo. Ndérsa psikiatri Isuf
Ulaj ka théné se i ndjeri nuk ka
pasur histori té trajtimit psikia-
trik. (Telegrafi)

WSJa parashikon
pérkeqgsim né veri nése
déshton dialogu

NEW YORK, 1 PRILL - Déshtimi i di-
alogut ndérmjet Kosovés dhe Ser-
bisé mund té ¢ojé né pérkegésimin
e kushteve né veri té Kosovés,
shkruan gazeta amerikane “Wall
Street Journal”, duke cituar par-
alajmérimet e diplomatéve, trans-
meton Radio Evropa e Liré.

Né artikullin gé paralajméron
rrethin e nesérm té bisedimeve
ndérmjet kryeministrave Hashim
Thaci dhe Ivica Daciq, gazeta
shkruan se “udhéheqgésit e
Kosovés dhe ata té Serbisé tako-
hen pér t'u marré vesh rreth
kushteve té€ marréveshjes, e cila,
me kohé, mund té ndryshojé ra-
portet midis dy fginjéve ballkaniké
dhe té shérojé plagét gé datojné gé
nga rénia e Jugosllavisé”.

Né mesin e ¢éshtjeve té hapura
né bisedimet Thaci-Daciq jané
kompetencat gé do t'i kishte aso-
ciacioni i komunave serbe né
Kosové.

Beogradi do kontrollin e gjyqé-
sisé, policisé dhe té planifikimit
hapésinor, por Prishtina kundér-
shton fugishém.



